
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
চকিতে পরশপাথর কুড়ায়ে বালকের মত হেসে' ছুড়ে ফেলে দেয় উদাসী বেদিয়া কোন সে নিরুদ্দেশে ! যত্ন করিয়া পালক কুড়ায়, কাণে গোজে বনফুল, চাহেনা রতন-মণি-মঞ্জুষা-হীরে-মাণিকের দুল —তার চেয়ে ভালো অমল উষার কনক-রোদের সাথি, তার চেয়ে ভালো আলো-ঝলমল শীতল শিশির-বাঁথি, তার চেয়ে ভালো সুদূর গিরির গোধূলি-রঙীন জটা, তার চেয়ে ভালো বেদিয়া বালার ক্ষিপ্ৰ হাসির ছটা ! কি ভাষা বলে সে, কি বাণী জানায়, কিসের বারতা বহে ! মনে হয় যেন তারি তরে তবু দুটি কাণ পেতে রহে আকাশ-বাতাস-আলোক-আঁধার মৌন স্বপ্ন-ভরে,
মনে হয় যেম নিখিল-বিশ্ব কোল পেতে তার তরে |
নাবিক
কবে তব হৃদয়ের নদী বরি’ নিল অসম্বত সুনীল জলধি ।
সাগর—শকুন্ত-সম উল্লাসের রবে দূর সিন্ধু ঝটিকার নভে
বাজিয়া উঠিল তব দুরন্ত যৌবন । -পৃথ্বীর বেলায় বসি’ কেঁদে মরে আমাদের শৃঙ্খলিত মন ।
কারাগার-মর্মরের তলে নিরাশ্রয় বন্দীদের খেদ-কোলাহলে
ভরে যায় বসুধার আহত আকাশ ! অবনত শিরে মোরা ফিরিতেছি ঘৃণ্য বিধিবিধানের দাস ।
— সহস্ত্রের অঙলিতর্জন নিত্য সহিতেছি মোরা,—বারিধির বিপ্লব-গর্জন বরিয়া লয়েছ তুমি,—তারে তুমি বাসিয়াছ ভালো ; তোমার পঞ্জর তলে টগবগ করে খুন-দুরন্ত, বাবালে ।

		 এই পাতা শেষ সম্পাদিত হয়েছে ২০:২৪টার সময়, ২৮ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

